
1.Անհրաժեշտությունը
Որոշման նախագծի ընդունումը պայմանավորված է ջրամատակարարման և ջրահեռացման ոլորտում առաջնահերթ և հրատապ լուծում պահանջող աշխատանքների իրականացման անհրաժեշտությամբ։

2.Ընթացիկ իրավիճակը և խնդիրները
1. «Վեոլիա Ջուր» ՓԲԸ-ի սպասարկման տարածքում գտնվող և հրատապ լուծում պահանջող համայնքների ջրամատակարարման ծրագրի շրջանակներում՝ «ՀՀ Սյունիքի մարզի Մեղրի քաղաքի ջրի մաքրման կայանի ապամոնտաժում, նորի կառուցում» օբյեկտի համար 2022 թվականին կնքվել են շինարարական աշխատանքների, տեխնիկական և հեղինակային հսկողության ծառայությունների համար պայմանագրեր, համապատասխանաբար՝ 1,318,437.1 հազար դրամ, 11,416.4 հազար դրամ և 6,854.2 հազար դրամ գումարներով: Պայմանագրերի շրջանակներում՝ 2022-2024թթ. վճարվել են շինարարական աշխատանքների համար՝ 769,510.3 հազար դրամ, տեխնիկական և հեղինակային հսկողության ծառայությունների համար՝ 6,925.6 հազար դրամ և 4,000.5 հազար դրամ, մնացորդները կազմում են համապատասխանաբար՝ 548,926.9 հազար դրամ, 4,490.9 հազար դրամ և 2,853.8 հազար դրամ, ընդամենը՝ 556,271.6 հազար դրամ։ 
Պայմանագրով նախատեսված շինարարական աշխատանքների իրականացման ընթացքում առաջացել են մի շարք խնդիրներ՝ նախագծանախահաշվային փաստաթղթերում առկա բացթողումների, սխալների և վրիպակների հետ, որի հիմքով շինարարական աշխատանքների համար սահմանված ժամկետի ընթացքը կասեցվել է մինչև նախագծանախահաշվային փաստաթղթերում առկա խնդիրների վերացումը և դրանք պատվիրատուր կողմից կապալառուին հանձնելը։ ՀՏԶՀ-ի հանձնարարությամբ նախագծող կազմակերպությունը կատարել է փոփոխություններ և լրացումներ, կազմել է նախագծանախահաշվային նոր փաստաթղթեր, որի համար ձեռք է բերվել նաև փորձագիտական դրական եզրակացություն (կցվում են)։ 
2025 թվականի դեկտեմբերին, շինարարական աշխատանքների ավարտն ապահովելու նպատակով Ջրային կոմիտեն շրջանառել է ՀՀ կառավարության որոշման նախագիծ՝ ՀՀ 2025 թվականի պետական բյուջեով «1072 Ջրամատակարարաման և ջրահեռացման բարելավում» ծրագրի «31010 Ջրամատակարարման և ջրահեռացման համակարգի հիմնանորոգում» միջոցառման «ՀՀ Սյունիքի մարզի Մեղրի քաղաքի ջրի մաքրման կայանի ապամոնտաժում, նորի կառուցում» օբյեկտի համար հատկացված 70,000.0 հազար դրամին ևս 486,271.6 հազար դրամ ավելացնելու և կապալառուին ամբողջ գումարը վճարելու նպատակով՝ անհրաժեշտ գումարը վերաբաշխելով ՀՀ 2025 թվականի պետական բյուջեի «1004 Ոռոգման համակարգի առողջացում» ծրագրի որոշ միջոցառումների մասով ազատ և տնտեսված միջոցներից։ Նախագիծը օրենսդրությամբ սահմանված կարգով քննարկվել է ՀՀ ֆինանսների նախարարության հետ, որի առաջարկությամբ ֆինանսավորման աղբյուրը փոխվել է, և պահանջվող գումարը վերաբաշխվել է  «1072-31010» միջոցառման ներքո, որպես բյուջետային ստորադաս կարգադրիչ հանդիսացող մարմնի՝ ՀՀ կառավարության գծով առկա չբաշխված միջոցներից: Նախագիծը 16.12.2025թ. ներկայացվել է ՀՀ կառավարություն, սակայն, ժամկետներով պայմանավորված, ՀՀ կառավարությունը հետ է վերադարձրել։ Միաժամանակ տեղեկացնում ենք, որ, հաշվի առնելով, որ 2025 թվականի դեկտեմբերին ՀՀ կառավարության համապատասխան որոշմամբ ֆինանսական միջոցներ հատկացվելուց անմիջապես հետո պետք է կնքվեր պայմանագիրը վերսկսելու համաձայնագիրը՝ այս օբյեկտի համար պահանջվող ֆինանսական միջոցները չեն ներառվել ՀՀ 2026 թվականի պետական բյուջեում, և, քանի որ համաձայնագիրը 2025 թվականին չի կնքվել, Ջրային կոմիտեի կողմից 2026 թվականին չի ներկայացվել որպես տարեսկզբի ազատ միջոցների հաշվին ֆինանսավորվող՝ 2025թ. ստանձնված և չիրականացված պայմանագրային պարտավորություն։
Սույն նախագծով առաջարկվում է պահանջվող գումարն ավելացնել ևս 51,999.8 հազար դրամով՝ քլորացման գործընթացն ապահովող անհրաժեշտ սարքավորումներ ձեռք բերելու համար, որոնք նախատեսված չեն Պայմանագրի նախագծանախահաշվային փաստաթղթերով, և  Պայմանագրի արժեքի մեջ ներառված չեն (կից ներկայացվում է լրացուցիչ պարզաբանում և հաշվարկ)։
Միաժամանակ, սույն նախագծի N 2 և N 3 հավելվածներում կատարվել է ՀՀ 2026 թվականի պետական բյուջեում տեղ գտած տեխնիկական վրիպակի շտկում՝ «1072 Ջրամատակարարաման և ջրահեռացման բարելավում» ծրագրի «31010 Ջրամատակարարման և ջրահեռացման համակարգի հիմնանորոգում» միջոցառման մասով նախատեսված 200,000.0 հազար դրամը տնտեսագիտական դասակարգման «Շենքերի և շինությունների կապիտալ վերանորոգում» հոդվածից նվազեցվել և ավելացվել է «Շենքերի և շինությունների շինարարություն» հոդվածին։



3. Տվյալ բնագավառում իրականացվող քաղաքականությունը
Նախագծով առաջարկվում է պահանջվող գումարը՝ 608,271.4 հազար դրամ, վերաբաշխել 1004 «Ոռոգման համակարգի առողջացում» ծրագրի  12002 «Գերմանիայի զարգացման բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման փուլ 1 ծրագրով Ջրաձոր գյուղի վերաբնակեցման համար   ենթակառուցվածքների և բնակելի տների կառուցում» միջոցառուման՝ ՀՀ կառավարության համաֆինանսավորման գումարներից՝ հաշվի առնելով, որ վարկային կամ դրամաշնորհային միջոցների օգտագործում այս միջոցառման համար ի սկզբանե նախատեսված չէ։ ՀՀ 2026 թվականի պետական բյուջեով նախատեսված միջոցները մասնակի կօգտագործվեն և սույն միջոցառման համար նախատեսված՝ ՀՀ կառավարության համաֆինանսավորման միջոցներից հնարավոր է վերաբաշխումներ կատարել։

4.Կարգավորման նպատակը և բնույթը
«ՀՀ Սյունիքի մարզի Մեղրի քաղաքի ջրի մաքրման կայանի ապամոնտաժում, նորի կառուցում» օբյեկտի շինարարական աշխատանքների ավարտն ապահովելու նպատակով կապալառուին ամբողջ գումարը վճարելու համար։

5. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

6.Ակնկալվող արդյունքը
«ՀՀ Սյունիքի մարզի Մեղրի քաղաքի ջրի մաքրման կայանի ապամոնտաժում, նորի կառուցում» օբյեկտի շինարարական աշխատանքների ավարտն ապահովելու նպատակով՝ կապալառուին ամբողջ գումարի վճարում:
7. Տեղեկատվություն
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
Որոշման նախագծի ընդունմամբ այլ նորմատիվ իրավական ակտեր ընդունել անհրաժեշտ չէ:
8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի երկրորդ պարբերության պահանջից։

